
Fundur haldinn í héraðsráði miðvikudaginn 18. júní 2003 kl. 11:00  á skrifstofu héraðsnefndar að Þverbraut 1 á Blönduósi. Mætt voru: Ágúst Þór Bragason, Jóhann Guðmundsson, Adolf H. Berndsen og Bryndís Björk Guðjónsdóttir.

Oddviti, Ágúst Þór Bragason, settui fundinn og stjórnaði honum.

1. Ársreikningur Héraðsnefndar og stofnana fyrir árið 2002

Fyrir fundinn lágu drög að ársreikningnum. Framkvæmdastjóri fór yfir helstu stærðir reikningsins og skýrði þær breytingar sem orðið hafa á framsetningu hans frá síðasta ári.

2. Fundur héraðsnefndar

Samþykkt að boða til héraðsnefndarfundar miðvikudaginn 2. júlí 2003. Framkvæmdastjóra falið að kanna möguleika á að halda fundinn á Húnavöllum. 

Eftirfarandi dagskrárliðir voru ákveðnir:

1.
Invest kynning á starfsemi

2.
Ársreikningur Héraðsnefndar og stofnana fyrir árið 2002

3.
Kjör oddvita, varaoddvita og eins fulltrúa í héraðsráð ásamt þremur varamönnum.

4.
Fundargerð samgöngumálanefndar frá 6. maí 2003

5.
Tillaga héraðsráðs um Textílháskólann

3. Málefni dvalarheimilisins Sæborgar og dvalardeildar Heilbrigðisstofnunarinnar á Blönduósi

Framkvæmdastjóri skýrði frá því að dvalarheimilið Sæborg á Skagaströnd hafi átt við verulega rekstarerfiðleika að stríða undanfarin ár. Hallareksturinn hefur verið fjármagnaður með framlögum sveitarfélaganna. Fram hefur komið að  dvalardeild Heilbrigðisstofnunarinnar á Blönduósi eigi einnig í rekstrarerfiðleikum.

Helsta skýring forstöðumanna viðkomandi stofnana er sú að stór hluti vistmannanna þarfnast hjúkrunarrýma en daggreiðslur til heimilanna miðast við dvalarrými. Skortur er á hjúkrunarrýmum í héraðinu sem nemur fjórtán til átján rýmum.

Dvalarheimilin hafa bæði óskað formlega eftir breytingum á rekstrarformi þeirra þar sem hluta dvalarrýma verði breytt í hjúkrunarrými.

Framkvæmdastjóri lagði fram drög að bréfi til Heilbrigðis- og tryggingamálaráðherra um Dvalarheimilið Sæborgu á Skagaströnd og dvalardeild Heilbrigðisstofnunarinnar á Blönduósi. Þar sem þess er óskað að ráðherra taki jákvætt í erindi stofnananna um að hluta dvalarrýma verði breytt í hjúkrunarrými. Samþykkt að senda erindið.

4. Brunavarnir í Hnitbjörgum, útboð

Framkvæmdastjóri skýrði frá því að samið hafi verið við Rolf Árnason um að annast lokað útboð fyrir fysta áfanga í brunavörum Hnitbjarga. 

5. Fundargerð búfjáreftirlitsnefndar 

Fundargerðin dags. 6. maí 2003 samþykkt.

6. Fundargerð samgöngumálanefndar

Fundargerðin dags. 6. maí 2003 samþykkt.

7. Önnur mál

Jóhann lagði fram eftirfarandi tillögu:

“Héraðsráð samþykkir að leggja eftirfarandi tillögu fyrir héraðsnefnd.

Héraðsnefnd A-Hún samþykkir að leita leiða til að koma á fót stofnun sem starfi á háskólastigi á sviði textíliðar. Stofnunin starfi í tengslum við heimilisiðnaðarsafnið og kvennaskólann á Blönduósi. 

Stofnunin hafi eftirfarandi að markmiði: 

· Annast rannsóknir á íslenskum textíliðnaði 

· Leitast við stofna samnorrænt rannsókna- og  fræðasetur á sviði textílrannsókna. 

· Stofna samnorrænt þjóðbúningasetur

· Verða miðstöð hverskyns norræns handverks á sviði klæðagerðar. 

Héraðsnefnd samþykkir að kjósa þriggja manna nefnd sem vinni með framkvæmdastjóra að undirbúningi og heimilar héraðsráði að verja allt að 500 þús. kr. til verkefnisins 

 JG”

Tillaga Jóhanns samþykkt samhljóða. 
Fleira ekki gert, fundi slitið kl. 12:50

